
Эх,

Песьня, песьня!..

Я…

Ніколі

Цябе забыцца не магу!

Ты смутна-ціхім тонам болю,

Ў палёх бяскрайніх твой разгул!


Ў палёх шырокіх —

твае тоны.

Быльнёг,

Дзе ўецца на гары,

Дзе цінай тканыя загоны

Купае сонца на жвіры.


Губляе пацеркі у ціне

І коціць,

коціць

іх

на дно…

...........

Пакуль сплыве бялявы іней

І ўзыйдзе сьвежае руно.


Яно

Узыйдзе, закрасуе

Крыніцай ціна заплыве!

А я вазьму,

вазьму

Касу я, —

Скашу быльнёг пад сонцавей.

